
საქართველოს საავტომობილო გზების დეპარტამენტს

სსიპ გარემოს ეროვნულმა სააგენტომ განიხილა თქვენი №7623 სკრინინგის განცხადება, 
რომელიც ეხება მარნეულის მუნიციპალიტეტში, სოფ. დემია-გეურარხში მდ. დებედას 
ნაპირდაცვითი (ნაპირსამაგრი) სამუშაოების განხორციელებას.

გაცნობებთ, რომ სკრინინგის განცხადებაში წარმოდგენილი და დაზუსტებული უნდა იყოს 
საქმიანობასთან დაკავშირებული შემდეგი საკითხები:

 წარმოდგენილი განცხადების თანახმად, საპროექტო ნაპირსამაგრი ნაგებობის 
საანგარიშო ხარჯის უზრუნველყოფის მაჩვენებელი შეადგენს 5%-ს, რაც შეუსაბამოა  
მოქმედ ნორმებთან. ამასთან, განცხადების გრაფიკულ ნაწილში განივ კვეთებზე 
დატანილია 3% უზრუნველყოფის ხარჯის შესაბამისი დატბორვის და კალაპოტის 
წარეცხვის დონეები. შესაბამისად, დოკუმენტში დაზუსტებას საჭიროებს 
აღნიშნული საკითხი;

 განცხადებით წარმოდგენილი კალაპოტის წარეცხვის სიღრმის ფორმულა 
საჭიროებს კორექტირებას, შესაბამისი კოეფიციენტის გათვალისწინებით;

 სკრინინგის განცხადებაში წარმოდგენილი უნდა იყოს საკვლევი უბნის დეტალური 
ჰიდროლოგიური ანგარიში დასაბუთებული დატბორვისა და კალაპოტის 
წარეცხვის დონეებით. ანგარიში უნდა მოიცავდეს ინფორმაციას დატბორვის 
დონეების განსასაზღვრი ჰიდრავლიკური ანგარიშის შესაბამისი ხარჯისა და 
დატბორვის დონეების დამოკიდებულების გრაფიკების შესახებ. ჰიდრავლიკური 
ანგარიშის ყველა სიდიდე წარმოდგენილი უნდა იყოს დასაბუთებული რიცხვითი 
მნიშვნელობით.

ზემოაღნიშნულიდან გამომდინარე, სააგენტო კანონმდებლობის შესაბამისად სკრინინგის 
გადაწყვეტილების გაცემის მიზნით ადმინისტრაციულ წარმოებას დაიწყებს მითითებული 
შენიშვნების გათვალისწინებით შესწორებული სკრინინგის განცხადების წარმოდგენის 
შემდეგ.

